
Shri Mahalakshmikrita Ganapati stotram

ಶ್ರೀಮಹಾಲಕ್ಷ್ಮಿಕೃತಮ್    ಗಣಪತಿಸ್ತೋತ್ರಮ್ 

ನಮೋಮಹಾಧರಾಯೈವನಾನಾಲೀಲಾಧರಾಯತೇ ।
ಸದಾಸ್ವಾನಂದಸಂಸ್ಥಾಯ  ಭಕ್ತಿಗಮ್ಯಾಯ  ವೈನಮಃ ॥ ೧॥
ಅನಂತಾನನದೇಹಾಯಹ್ಯನಂತವಿಭವಾಯ ತೇ ।
ಅನಂತಹಸ್ತಪಾದಾಯ ಸದಾನಂದಾಯವೈನಮಃ ॥ ೨॥
ಚರಾಚರಮಯಾಯೈವಚರಾಚರವಿವರ್ಜಿತ ।
ಯೋಗಶಾಂತಿಪ್ರದಾತ್ರೇ   ತೇ ಸದಾಯೋಗಿಸ್ವರೂಪಿಣೇ  ॥ ೩॥
ಅನಾದಯೇಗಣೇಶಾಯಾದಿಮಧ್ಯಾಂತಸ್ವರೂಪಿಣೇ   ।
ಆದಿಮಧ್ಯಾಂತಹೀನಾಯ ವಿಘ್ನೇಶಾಯ ನಮೋ ನಮಃ ॥ ೪॥
ಸರ್ವಾತಿಪೂಜ್ಯಕಾಯೈವ ಸರ್ವಪೂಜ್ಯಾಯ ತೇನಮಃ ।
ಸರ್ವೇಷಾಂಕಾರಣಾಯೈವಜ್ಯೇಷ್ಠರಾಜಾಯ  ತೇನಮಃ ॥ ೫॥
ವಿನಾಯಕಾಯಸರ್ವೇಷಾಂನಾಯಕಾಯವಿಶೇಷತಃ ।
ಢುಂಢಿರಾಜಾಯಹೇರಂಬಭಕ್ತೇಶಾಯ ನಮೋ ನಮಃ ॥ ೬॥
ಸೃಷ್ಟಿಕರ್ತ್ರೇ   ಸೃಷ್ಟಿಹರ್ತ್ರೇ  ಪಾಲಕಾಯನಮೋ ನಮಃ ।
ತ್ರಿಭಿರ್ಹೀನಾಯ ದೇವೇಶಗುಣೇಶಾಯನಮೋ ನಮಃ ॥ ೭॥
ಕರ್ಮಣಾಂಫಲದಾತ್ರೇ  ಚ ಕರ್ಮಣಾಂಚಾಲಕಾಯತೇ ।
ಕರ್ಮಾಕರ್ಮಾದಿಹೀನಾಯಲಂಬೋದರ ನಮೋಽಸ್ತು ತೇ ॥ ೮॥
ಯೋಗೇಶಾಯಚಯೋಗಿಭ್ಯೋ ಯೋಗದಾಯಗಜಾನನ ।
ಸದಾಶಾಂತಿಘನಾಯೈವಬ್ರಹ್ಮಭೂತಾಯ ತೇನಮಃ ॥ ೯॥
ಕಿಂಸ್ತೌಮಿ  ಗಣನಾಥಂತ್ವಾಂ  ಸತಾಂ ಬ್ರಹ್ಮಪತಿಂ   ಪ್ರಭೋ  ।
ಅತಶ್ಚ ಪ್ರಣಮಾಮಿ ತ್ವಾಂ  ತೇನತುಷ್ಟೋ  ಭವ ಪ್ರಭೋ  ॥ ೧೦॥
ಧನ್ಯಾಹಂ ಕೃತಕೃತ್ಯಾಹಂ ಸಫಲೋಮೇಭವೋಽಭವತ್ ।
ಧನ್ಯೌ ಮೇಜನಕೌನಾಥಯಯಾದೃಷ್ಟೋ  ಗಜಾನನಃ ॥ ೧೧॥
ಏವಂಸ್ತುತವತೀ ಸಾತಂಭಕ್ತಿಯುಕ್ತೇನ  ಚೇತಸಾ ।

ಸಾಶ್ರುಯುಕ್ತಾ  ಬಭೂವಾಥಬಾಷ್ಪಕಂಠಾ ಯುಧಿಷ್ಠಿರ  ॥ ೧೨॥
ತಾಮುವಾಚಗಣಾಧೀಶೋ ವರಂವೃಣುಯಥೇಪ್ಸಿತಮ್  ।
ದಾಸ್ಯಾಮಿ ತೇಮಹಾಲಕ್ಷ್ಮಿ  ಭಕ್ತಿಭಾವೇನ ತೋಷಿತಃ ॥ ೧೩॥
ತ್ವಯಾ ಕೃತಂಚಮೇಸ್ತೋತ್ರಂ  ಭುಕ್ತಿಮುಕ್ತಿಪ್ರದಂ   ಭವೇತ್ ।
ಪಠತಾಂ ಶ‍ೃಣ್ವತಾಂ ದೇವಿನಾನಾಕಾರ್ಯಕರಂತಥಾ ।
ಧನಧಾನ್ಯಾದಿಸಂಭೂತಂ ಸುಖಂವಿಂದತಿಮಾನವಃ ॥ ೧೪॥
ಇತಿ ಶ್ರೀಮಹಾಲಕ್ಷ್ಮಿಕೃತಮ್    ಗಣಪತಿಸ್ತೋತ್ರಂ  ಸಂಪೂರ್ಣಮ್ ।

